
Árið 2004 vann  öryggis- og einkavarnarnefnd Sóltúns einkavarnaáætlun Sóltúns eftir leiðbeiningum frá 
Almannavörnum ríkisins um einkavarnaráætlun vinnustaða. Áætlunin er uppfærð reglulega. 

Einkavarnaráætlun liggur fyrir og er aðgengileg ef/þegar nauðsyn krefur. Íbúa– og starfsmannalistar eru 
uppfærðir eftir þörfum, einnig listi yfir símanúmer aðstandenda og hreyfifærni íbúa. Neyðarstjórn Sóltúns 
skipa: Anna Birna Jensdóttir, Guðrún Björg Guðmundsdóttir, Marta Jónsdóttir, J.Sigurveig Guðjónsdóttir, 
Þórdís S. Hannesdóttir, Jóhann Wathne, Hildur Þráinsdóttir, Guðmunda Steingrímsdóttir og Guðný 
Jónsdóttir. 

Á nýlegum fundi voru allir gátlistar yfirfarnir og ræddir. Ábendingar sem stöðugt þarf að hafa í huga eru:  

�  Ítrekað að gæta vel að því að loka gluggum og læsa svalahurðum þegar stormar geysa. Lausamunum 
á svölum og í garðinum þarf sömuleiðis að koma í skjól. 

�  Starfsmenn eru skilvirkari með að bera síma á sér, betri bjöllusvörun, auðveldari samskipti.  

�  Fulltrúar í öryggisnefnd þær Guðmunda og Hildur, heimsóttu íbúa Sóltúns nýlega til að kanna öryggi í 
íbúðum þeirra (m.a. jarðskjálftaforvarnir) og til að taka ljósmyndir af vistaverum. 

�  Neyðarkassarnir eru staðsettir í rafmagnstöfluherbergjum hverrar hæðar innihalda m.a. vasaluktir og 
langbylgjuútvarp (batterí og hleðslur yfirfarnar x 2 á ári) 

�  Anna Birna og Þórdís gerðu úttekt á umgengni við tölvur, skoðuðu aðgerðalista á útstöðvum og ræddu 
við starfsmenn um notkun tölva. Anna Birna hélt  árlegan fund þann 26. maí um upplýsingaöryggismál í 
Sóltúni með starfsfólki.�

�  Öryggismöppur hafa verið kallaðar inn af sambýlum og uppfærðar, m.a.var bætt við upplýsingum um 
viðbrögð við inflúensu.�

�  Reykingar eru bannaðar með lögum, að því undanskilju að íbúum er heimilt að reykja í sértöku 
reykherbergi á 3.hæð. Starfsfóki og gestum er óheimilt að reykja á heimilinu eða á lóð þess í samræmi við 
lög. 

�  Af öryggisástæðum er því miður ekki hægt að leyfa logandi kertaljós í sambýlum eða íbúðum íbúa á 
hjúkrunarheimilinu, þar sem heilsufar og aðstæður tryggja ekki, að rétt verði við brugðist ef út af ber og ekki 
er tryggt að starfsfólk sé til ávallt til staðar.  Undantekning á notkun kertaljóss er við guðþjónustur og 
minningastundir. 

�  Þórdís umsjónarmaður hússins er með upprifjunarnámskeið með starfsfólki tvisvar sinnum á ári um 
fyrstu viðbrögð við eldsvoða. Úttekt er gerð á brunavarnakerfinu árlega af Securitas. 

�  Aðgangur að heimilinu er skertur utan dagvinnutíma til að stemma stigu við óboðnum gestum sem ekki 
eiga erindi við íbúa. Raflyklar og myndavélakerfi eru notuð í forvarnarskyni. 

�  Fólk ætti að gæta að því að bera ekki með sér umgangspestir eða sýkingar í heimsóknum til íbúa 
Sóltúns, þar sem íbúar hjúkrunarheimila eru mun viðkvæmari fyrir en almennt er. Handþvottur fyrir og eftir 
heimsóknir er mikilvægur forvarnaþáttur.  

Jóhann Óli Guðmundsson hefur látið af störfum sem stjórnarformaður Öldungs hf. Jóhann Óli 

hefur verið aðaleigandi Öldungs hf., frá stofnun félagsins sem var stofnað árið 2000. Markmiðið 

var að taka þátt í útboðsverkefni heilbrigðis-og tryggingamálaráðuneytisins 

um ,,Hjúkrunarheimili – einkaframkvæmd”, byggingu og rekstur í 25 ár. Félagið hefur rekið 

hjúkrunarheimilið Sóltún samkvæmt þjónustusamningi við ríkið síðan í ársbyrjun 2002 og hefur 

starfsemin verið farsæl.  Stjórnendur og starfsfólk Sóltúns þakka Jóhanni Óla fyrir merkt 

brautryðjendastarf og traust og gott samstarf í þágu aldraðra.  Við stjórnarformennsku tekur 

Þórir Kjartansson. Meðstjórnendur eru Arnar Þórisson og Gunnar Thoroddsen.  Varamaður í 

stjórn er Anna Birna Jensdóttir.  Íslenska heilbrigðisþjónustan ehf., hefur keypt öll hlutabréf 

Öldungs hf., af Frumafli, félagi Jóhanns Óla. Að nýja eigendahópnum koma Anna Birna 

Jensdóttir og Íslensk fjárfesting ehf.,  sem er félag í eigu Þóris Kjartanssonar og Arnars 

Þórissonar. Engar breytingar eru áætlaðar í starfsemi eða rekstri hjúkrunarheimilisins. 

 

 

 

Íbúarnir sem taka þátt í kertahóp iðjuþjálfundar í Sóltúni  ákváðu að í þetta sinn skyldi ágóði að 
því fé sem safnaðist gegnum jólasölu og kertagerð renna til íslenskra barna. 

Þann 13. maí kom Berglind Rós Karlsdóttir frá Reykjavíkurdeild Rauða krossins og tók á móti 
söfnunarfénu kr.50.000,-. Berglind er forstöðukona Ungmennadeildar Rauða krossins í 
Reykjavík og hefur hún umsjón með námskeiðum sem kallast ,,Mannúð og menning”, sem 
börnum á aldrinum 7-9 ára og 10-12 ára verður boðið að taka þátt í, í sumar. Þátttaka á 
námskeiðin er ókeypis svo hér mun söfnunarféð nýtast sem framlag til námskeiðahaldsins. 

Námskeiðin miða að því að draga úr einangrun 
barna, auka hópefli og útiveru, börnin munu 
m.a. fræðast um starfsemi Rauða krossins, fá 
kennslu í skyndihjálp, fræðast um fjölmenningu 
og fordóma. 

